
HELPWCH NI 
I’CH HELPU CHI

Amau bod gennych 
Haint ar y Llwybr 
Wrinol (UTI)?

Beth yw’r Gwasanaeth UTI?
Mae rhai fferyllfeydd yn cynnig y gwasanaeth Anhwylderau 
Cyffredin – Haint y Llwybr Wrinol (UTI). 

Mae’n golygu bod y fferyllydd yn asesu’ch symptomau, yn 
profi’ch wrin os oes angen, ac yn rhoi meddyginiaeth lleddfu 
poen a/neu wrthfiotigau am ddim os yw’n briodol. 

Gallwch drafod eich symptomau â fferyllydd a chael cyngor 
arbenigol. Byddwch yn cael y driniaeth sy’n gywir i chi os 
oes angen, gan gynnwys meddyginiaeth lleddfu poen a/neu 
wrthfiotigau.



Beth yw symptomau UTI? 
•	Poen neu deimlad o losgi wrth 

basio dŵr. 
•	Angen pasio dŵr yn fwy aml 

nag arfer. 
•	Angen pasio dŵr yn fwy aml 

nag arfer yn ystod y nos. 
•	Angen pasio dŵr yn sydyn neu 

ar fwy o frys nag arfer. 
•	Wrin sy’n edrych yn niwlog. 
•	Gwaed yn eich wrin. 
•	Anesmwythder / poen yn  

rhan isa’r bola.

Mae’n bosib y bydd gennych 
symptomau eraill sydd heb 
eu rhestru uchod, ac efallai 
na fydd gennych bob un o’r 
symptomau.

Pwy sy’n GALLU defnyddio’r 
gwasanaeth UTI?
Gall y gwasanaeth hwn 
helpu’r rhan fwyaf o gleifion 
benywaidd o 16 i 64 oed sydd 
â symptomau o haint  
y llwybr wrinol.

Pwy NA DDYLAI 
ddefnyddio’r gwasanaeth?
Gall cleifion yn y grwpiau 
canlynol fod â haint mwy 
cymhleth ac efallai y bydd 
angen iddynt gael profion  
a thriniaeth ychwanegol. 

Bydd eich fferyllydd neu’ch 
practis meddyg teulu yn 
gallu rhoi cyngor i chi ar ba 
wasanaeth sydd orau i chi. 
Mae’n bosibl mai eich practis 
meddyg teulu fydd hyn, 
neu fferyllfa sy’n cynnig y 
Gwasanaeth Presgripsiynu 
Annibynnol gan Fferyllwyr 
(PIPS).

•	Pobl o dan 16 oed neu dros 64 
oed. 

•	Pobl a gofnodwyd yn wryw 
adeg eu geni. 

•	Pobl sy’n feichiog. 
•	Pobl â systemau imiwnedd 

gwan. 
•	Pobl â thymheredd uchel. 
•	Pobl â chyflyrau meddygol 

penodol. 
•	Pobl ag UTI sy’n codi dro ar ôl 

tro (un neu fwy o achosion o 
UTI yn ystod y 6 mis diwethaf, 
neu 2 neu fwy o achosion yn 
ystod y 12 mis diwethaf).

A fydd angen i mi gael 
prawf wrin?
Bydd y fferyllydd yn gofyn 
rhai cwestiynau i chi er mwyn 
penderfynu a oes angen i chi 
gael prawf wrin a bydd yn 
gwneud asesiad clinigol. 

Ni fydd angen prawf wrin ar 
bawb, ac os yw eich atebion yn 
dangos ei bod yn debygol bod 
gennych haint, efallai na fydd 
angen prawf wrin. 



Os oes angen prawf wrin, 
bydd angen i chi aros ychydig 
funudau i gael eich canlyniad. 
Bydd y prawf wrin yn helpu’r 
fferyllydd i wneud diagnosis  
os nad yw’n glir o’ch 
symptomau yn unig. 

Triniaeth gan eich fferyllydd

Bydd eich fferyllydd yn rhoi 
cyngor hunanofal i chi ar reoli 
eich symptomau. Mae’n bosibl 
na fydd angen i chi gael  
triniaeth.

Gall eich fferyllydd hefyd: 

•	Argymell cymryd 
meddyginiaeth lleddfu poen. 

•	Rhoi cwrs byr o wrthfiotigau 
i chi. 

•	Rhoi cwrs byr o wrthfiotigau 
i chi, ond awgrymu eich bod 
yn aros am 48 awr cyn eu 
cymryd, rhag ofn y bydd eich 
symptomau’n diflannu beth 
bynnag.

A fydd gwrthfiotigau  
yn helpu?
•	Gall gwrthfiotigau achub 

bywydau. Ond nid oes angen 
gwrthfiotigau bob amser ar 
gyfer symptomau wrinol. 

•	Gall defnyddio gwrthfiotigau 
achosi ymwrthedd i 
wrthfiotigau a gall heintiau 
yn y dyfodol fod yn fwy anodd 
eu trin oherwydd hynny. 

•	Mae sgil-effeithiau cyffredin 
sy’n deillio o gymryd 
gwrthfiotigau yn cynnwys 
llindag (thrush), brech, 
chwydu a dolur rhydd. Dylech 
ofyn am gyngor meddygol os 
ydych chi’n poeni. 

•	Helpwch i sicrhau bod 
gwrthfiotigau’n parhau i 
weithio; cymerwch nhw dim 
ond pan fydd gweithiwr 
iechyd proffesiynol yn eich 
cynghori i wneud hynny.  
Drwy wneud hyn, maen nhw’n 
fwy tebygol o weithio ar gyfer 
heintiau yn y dyfodol. 

•	Os oes angen, bydd y 
fferyllydd yn gallu rhoi cwrs  
3 diwrnod o wrthfiotigau  
i chi i drin eich haint.

Gofynnwch wrth y cownter am ragor o  
wybodaeth, neu ewch i:
111.wales.nhs.uk/encyclopaedia/u/article/
urinarytractinfection/?locale=cy&term=A
Cod QR i wybodaeth UTI ar GIG 111 Cymru

111.wales.nhs.uk/localservices/default.aspx?locale=cy&term=A
111.wales.nhs.uk/localservices/default.aspx?locale=cy&term=A

